
Annotatsiya. Ushbu maqolada, zilzila, uning kelib chiqish sabablari, uning 

shakllari haqida ma’lumotlar taxlili olib borilgan bo‘lib, respublikamiz hududi 

seysmoaktiv halotiga ko‘ra guruhlarga ajratish yo‘li bilan taxlil etilgan. Maqola 

mehnat muhoazasi va texnika xavfsizligi yunalishlari talablari, mehnat muhofazasi va 

xavfsizlik mutaxassislari hamda keng izlanuvchilar uchun muljallangan.  

Kalit so‘zlar va iboralar: “Zilzila, eposentr, geposentr, sesmiologiya, relyef, 

silkinishlar, seysmoaktiv.” 

 

Kirish. Yer ichki qismidan uning sirtiga tomon yo‘nalgan kuch ta’siridan yer 

po‘stining ayrim qismlarini  to‘satdan  silkinishiga  zilzila  dеyiladi. Ba’zan silkinishlar 

tashqi faktorlar (tog‘dagi qulashlar, katta mеtеoritning yer yuzasiga tushishi va b.) dan 

ham bo‘lishi mumkin. Bir nеcha yuz yillar davomida to‘plangan ma’lumotlar bu 

hodisani planеtamizning ayrim sеysmik zonalarda ko‘p bo‘lib turishini  ko‘rsatadi. Еr 

yuzasini yemiruvchi, buzuvchi zilzilalarning ko‘pi Pirеnеy, Alp, Apеnnin, Karpat, 

Bolkrn, Kavkaz tog‘lariga va O‘rta Osiyoning tog‘li rayonlariga, janubda Hindiqush, 

Himolay tog‘lariga va Tinch okеan halqasiga to‘g‘ri kеladi. Ba’zi joylar borki, u yerda 

butunlay yoki dеyarli zilzila bo‘lmaydi, bunday yerlar (Gеrmaniya, Polsha   

pasttеkisligi,   Rossiya   tеkisligi, Finlyandiya, Kola yarim oroli, Kanada, Braziliya va 

h. k.) asеysmik o‘lkalar dеb ataladi.Zilzila sabablarini   sеysmologiya  fani  o‘rganadi.  

Zilzila yer po‘stining ostki qismidagi massalarning,  jumladan,  mantiyadagi  saralanish  

protsеssida  kuchli  harakat  paydo  bo‘ladi  va tеbranma to‘lqinlar zilzila markazidan 

atrofga va yer yuzasiga tarqaladi. Zilzilaningdastlabki harakatidan kеyin ham yer 

ichida saqlanib qolgan ortiqcha enеrgiya va yer po‘stini ayrim qismlarini tеbranishiga  

sabab  bo‘ladi. 

Tadqiqot metodlari. Tadqiqot jarayonida ilmiy va o‘quv-uslubiy adabiyotlar 

tahlili, pedagogik-tarixiy  kuzatuv, umumlashtirish, metodlaridan foydalanildi. 

Tadqiqot natijalari va muhokamalar. Respublikamizning g‘arbiy hududida 

1976, 1984 yillarda yuz bergan 8-10 balli Gazlidagi yer silkinishlarini ba’zi olimlar ana 

shu hududdagi mavjud gaz konlari va ulardan gazni so‘rib olish jarayoni bilan 

bog‘lashadi. 1976 yildagi Gazli yer silkinishining giposentri (zilzila o‘chog‘i, 

litosferaning ma’lum chuqurlikdagi tog‘ jinslari qatlamlarining uzilishi, surilish joyi) 

yer qobig‘ining 5-25 km chuqur oralig‘ida, 1984 yilgi yer silkinishida esa 50-200 km 

oralig‘ida joylashgan. Yer silkinish hodisasini vujudga keltiruvchi energiyaning 

yig‘ilishi, sarflanish darajasi, silkinish hududlaridan so‘rib olingan gazning miqdori, 

yer qa’ri tog‘ jinsi qatlamlariga tushayotgan tabiiy bosimning mutanosibligini ma’lum 

darajada buzilganligini oqibati zilzilaning sodir bo‘lish vaqtini tezlashtiradi.  

Xuddi shunga o‘xshash holat 1966 yildagi Toshkent zilzilasida ham kuzatilgan. 

Unda 8 balli silkinish sodir bo‘lib, imoratlarga, katta qurilishlarga ziyon yetgan. 

Silkinishlar bir necha kungacha vaqti-vaqti bilan takrorlanib turgan. Buning oqibatida 

35 mingdan ortiq uylar vayron bo‘lib, 78 ming oila boshpanasiz qolgan, 2 mln. kvadrat 

metr yerdagi turar joylar, 7600 o‘rinli maktablar, 2400 o‘rinli maktabgacha tarbiya 

muassalari ishdan chiqqan, 690 savdo va 84 turli korxona idoralari ziyon ko‘rgan.   

Yer silkinishi keltiradigan talofat inshootning turiga, konstruksiyasiga bog‘liq 

bo‘lishi bilan bir qatorda, qurilish maydonlarining muhandis-geologik sharoitiga, ya’ni 

tog‘ jinslari turlarining mustahkamligi darajasiga, xossa va xususiyatlariga bog‘liq. 

Masalan, 1966 yili Toshkent shahrida bo‘lgan silkinish natijasida shaharning yer osti 

suvlari sathi yer yuzasiga yaqin bo‘lgan  pastqam joylarga joylashgan imoratlar kuchli 

talofat ko‘rdi. Shundan keyin 1966 yili shahar hududida qayta muhandis-geologik 

xaritalash ishlari o‘tkazilib, shahar markazi tuproq sharoiti nuqtayi nazaridan 9 ballik 

mintaqaga o‘tkazildi. Bu degan so‘z, 9 ballik mintaqada quriladigan inshootlar 

konstruksiyasiga va usuliga ma’lum talablar qo‘yish va ularni bajarishni talab qiladi.  

Seysmoaktiv hududlarda qurilish ishlarini olib borishda davlat tomonidan 

tasdiqlangan qonun-qoidalarga, talablarga rioya qilinmog‘i zarur. Ya’ni shahar 

qurilishida imoratlarning balandligiga va shakliga katta talablar qo‘yiladi, ular 

quyidagilardan iborat:  

• shahar hududida katta-katta ochiq maydonlarning bo‘lishi, ya’ni silkinish sodir 

bo‘lgan taqdirda va undan keyin odamlarning yashashi uchun yengil qurilmalar qurish 

uchun xavfsiz joy zarur; 

• suv havzalarining bo‘lishi, ya’ni zilzila vaqtida chiqishi mumkin bo‘lgan 

yong‘inlarni o‘chirish maqsadida foydalanish uchun suv zaxirasiga ega bo‘lish; 

• inshootlar orasidagi masofa, inshoot balandligidan 1,5 martda katta bo‘lishi, 

chunki imorat talafot ko‘rganda bir-biriga ta’sir qilmasligi kerak. 

Afsuski, hozirgacha yer silkinishini aniq vaqtini va joyini ayta oladigan uslub yo‘q. 

Lekin yerning tavsifli xususiyatlari, tirik mavjudodlarning xatti-harakatlari 

o‘zgarishiga qarab olimlar yer silkinishi haqida muhim ma’lumotlarni beradilar.  

Yer silkinishini belgilaydigan ayrim ko‘rsatkichlar quyidagilardan iborat: 

kuchsiz tebranish chastotasining keskin o‘sishi, yerning deformatsiyalanishi, tog‘ 

jinslarining elektr qarshiligi o‘zgarishi, yer osti suvlar sathining ko‘tarilishi, yer osti 

suvlarida radon miqdorining ortishi va boshqa o‘zgarishlar.  Bulardan tashqari, yer 

silkinishi oldidan uy hayvonlarining xatti-harakatlari ham o‘zgaradi. Masalan, 

mushuklar tashqariga chiqib ketadilar, qushlar o‘z uyalaridan uchib chiqadilar, chorva 

mollar juda bezovta bo‘lib qoladilar va boshqalar. 

Fan va texnikaning rivojlanishi so‘zsiz yer silkinishini oldindan bashorat qilish 

imkoniyatini beradi. Jumladan, yuqorida ta’kidlanganidek, yer osti suvlarida yer 

silkinishidan oldin radon gazi miqdorini oshish qonunini birinchi bo‘lib o‘zbek 

olimlari tomonidan aniqlangan va bu qonuniyat Toshkent zilzilasi oqibatlarini 

o‘rganishda o‘z tasdig‘ini topdi.  

Hozirgi kunda bu usul bilan Respublikamizda va Markaziy Osiyo davlatlarida 

ro‘y bergan bir necha zilzilalar bashorat qilindi va ular tasdiqlandi.O‘zbekiston 

olimlarining bunday kashfiyoti bilan qiziqib Amerika olimi O. Jeyms shunday degan 

edi: «Yaqin kunlarda o‘zbek mutaxassislari zilzila haqidagi bashoratni xuddi iqlim 

sharoitini bashorat qilgandek radio orqali e’lon qilish darajasiga etib boradilar». Lekin 

bu yerda shuni aytib o‘tish kerakki, yer silkinishni oldindan bashorat qilish muammosi 

hali butunlay hal etilmagan. Bunga birdan-bir sabab bu masalaning murakkabligi, ya’ni 

zaminida yer silkinish jarayonini vujudga keltiradigan giposentr-o‘choqning nihoyatda 

yashirinligi hamda shu «o‘choqda» yig‘ilgan va yer silkinishiga olib keladigan 

energiyaning hamda uning sodir bo‘lish qonuniyatlarini hali yetarlicha 

bilmasligimizdadir.         

 

Xulosa. O‘zbekistonning seysmoaktiv hududlari xaritasi 1977 yilgacha amal qilib 

keldi, hozirda O‘zbekistondagi ko‘plab seysmolog, geolog, muhandis olimlarning uzoq 

yillar mobaynida o‘tkazgan tadqiqotlari va kuzatishlari natijasida 1996 yilda 

O‘zbekiston Fanlar Akademiyasining seysmologiya instituti tomonidan 

O‘zbekistonning yangi seysmoaktiv xaritasi tuzilib, bunda har bir hududning 

seysmologik xususiyatlari hisobga olingan (1-  rasm).   

Xaritada ko‘rsatilishicha seysmik rayonlashtirish MSK-64 skalasi bo‘yicha 

quyidagi 3 toifadagi mintaqalarni (zonalarni) belgilashga qaratilgan: 

                  Zona  1> 9 va Mmax > 7,5 (45%);  

                  Zona  1> 8 va Mmax > 6,5-7,0 (49%);  

                  Zona  1< 8 va Mmax < 7 (6%). 

Jumladan: Qoraqalpogiston Respublikasi - 6 ballgacha; Xorazm va Samarqand 

viloyatlarida - 7 ballgacha; Toshkent, Qarshi, Buxoro, Termez, Namangan, Farg‘ona 

shaharlarida - 8 ballgacha; Andijon viloyatida - 9 ballgacha yer silkinish ehtimoli 

mavjud. 

